
 

НЕ БУДЗЬ ЧУЖЫНЦАМ НА СВАЁЙ ПЛАНЕЦЕ!  

№  7  (54) САКАВІК  2019  

Выданне ДУА “Сярэдняя школа № 2 горада Беразіно”Мінскай вобласці 

 

Зіма скончылася – пара весяліцца
 

Змяні зімовыя звычкі на вясновыя
Не залянуйся і выдзелі хвілін на

зарадку якая ўжо праз пару тыдняў

прывядзе цела ў тонус пасля зімы

Увядзі ў рацыён больш садавіны і

гародніны Пачаць можна з яблыка ў

дзень і не забывай пра вітамінкі

Праўда іх прыём павінен прызначыць

урач не займайся самалячэннем

Сачы за думкамі і прамовай

Неверагодна але факт нашы думкі і

словы здольныя ўплываць на наша

самаадчуванне І гэта ўжо даўно

даказана навукоўцамі Хіба настрой

можа быць бадзёрым калі ты ўвесь час

думаеш негатыўна дрэннае надвор е

злыя людзі ў аўтобусе не з той нагі

ўстала  

Дадай пазітыву

Пачні больш гуляць
Вазьмі з сабой маму сяброўку і

хаця б разы на тыдзень адпраўляйся ў

парк Прагулка будзе не толькі

карыснай для здароўя але і дапаможа

прывесці ў парадак твае думкі

Свежы плэйліст 

Па жыцці з музыкай Спампуй у

свой гаджэт больш новых запальных

трэкаў Галоўнае каб гэтыя

песні былі лёгкімі і

настройвалі на пазітыў

Адразу заўважыш як зменіцца

твой настрой

Наладзь вясну ў сваім пакоі  
Можна купіць новыя яркія фіранкі

або падушку з жыццярадасным

прынтам, пасадзіць кветку і не

забываць паліваць яе зрабіць

перастаноўку мэблі упрыгожыць стол

араматычнымі свечкамі з цытрусавымі

або яблычнымі ноткамі

Варыянтаў маса – выбірай

Вясна – час новых адчуванняў

так што трымай курс на

абнаўленне Спадзяёмся нашы

парады табе ў гэтым дапамогуць

СПРОБА ПЯРА 

 

 

 

 

Прыроды вечная краса 

 

І лес, і поле, і рака, 

І сонца шле нам шмат цяпла, 

І птушак спевы да цямна… 

Ну што ж, і я пайду прайдуся, 

У прыроду гэту акунуся. 

Гучаць тут спевы салаўя. 

Ні на каго ён не падобны, 

А голас – проста беспадобны. 

Ну што ж, пайду дадому я, 

А заўтра зноў сюды вярнуся 

І буду слухаць салаўя. 

 

Лапцёнак Арцём, 5 “А” клас 

 

 
 

*** 

Сонца свеціць усё ярчэй, 

Дзень ужо пабольшаў. 

З кожным днём усё мілей 

Глянуць у аконца. 

 

Калатухін Раман, 5 “А” клас 

1 сакавіка - 

Сусветны дзень грамадзянскай абароны! 

Штогод 1 сакавіка адзначаецца 

Сусветны дзень грамадзянскай абароны. 

Абарона насельніцтва падчас ваенных 

дзеянняў і ўзброенай барацьбы заўсёды 

была адной з самых важных задач 

дзяржавы. Калі ж казаць аб нашай 

краіне, то датай пачатку дзяржаўнай 

абароны насельніцтва можна лічыць 

люты 1918 г., калі нямецкія войскі 

перайшлі ў наступленне і ўварваліся на 

тэрыторыю Расіі, у склад якой у той 

час уваходзіла і наша рэспубліка. А 8 

сакавіка гэтага ж года ў закліку “да 

насельніцтва Петраграда” рэва-

люцыйным камітэтам абароны  

ўпершыню былі выкладзены правілы 

паводзін грамадзян пры налётах 

самалётаў праціўніка. Акрамя таго, у 

той жа перыяд былі выпрацаваны і 

арганізацыйныя асновы эвакуацыйных 

мерапрыемстваў. 
У Беларусі традыцыйна гэты дзень 

прысвечаны абароне дзяцей ад 

надзвычайных сітуацый. Штогод 1 

сакавіка ў рамках Сусветнага дня 

грамадзянскай абароны ў 

агульнаадукацыйных і дашкольных 

установах праводзіцца Дзень абароны 

дзяцей ад надзвычайных сітуацый. У 

рамках Дня абароны дзяцей ад 

надзвычайных сітуацый ва ўсіх  школах 

праходзяць сустрэчы, тэматычныя 

гутаркі і лекцыі па пытаннях 

забеспячэння бяспечнай жыцця-

дзейнасці, спартыўныя спаборніцтвы, 

віктарыны і конкурсы, практычныя 

трэніроўкі і заняткі па дзеяннях у 

надзвычайных сітуацыях прыроднага і 

тэхнагеннага характару. 

Як намаляваць малюнак? 
Кожны можа маляваць, але тэхніку “мокрым па мокраму” ведаюць не ўсе. 

 

Па-першае, падрых-

туем пэндзлікі і 

шлянку з вадой. 

Возьмем ліст паперы. 

Па-другое, намочым 

ліст вадой, каб ён 

стаў вільготным. 

Потым будзем 

дабаўляць фарбы на 

паперу. 

 
 

 

 

Калі ж    усё  высахне, 

пачнём маляваць горы 

і елкі.  

 
 

 

 

 

 

 

 

 

 

 

Напрыканцы малюнак 

пабрызгаем белай 

фарбай – гэта будуць 

зоркі. 

Вось і гатова 

прыгожая карціна!!! 

(майстар-клас ад 
вучаніцы 7 “А” класа  

Бурай Анастасіі) 
 

                          

 

 

 

 

 

 

 

 

 

 

 

 

 

 

 

 

 

В 2019/2020 учебном году организация образовательного процесса будет 

осуществляться по четвертям в следующие сроки: 
первая четверть – со 2 сентября 2019 г.  по 31 октября 2019 г.; 

вторая – с 11 ноября 2019 г.  по 24 декабря 2019 г.; 

третья – с 13 января 2020 г.  по 28 марта 2020 г.; 

четвертая – с 6 апреля 2020 г.  по 30 мая 2020 г. 

На протяжении учебного года устанавливаются каникулы: 

осенние – 9 дней с 1 ноября 2019 г.  по 9 ноября 2019 г. включительно; 

зимние – 17 дней с 26 декабря 2019 г.  по 11 января 2020 г.  включительно; 

весенние – 6 дней с 30 марта 2020 г.  по 4 апреля 2020 г.  включительно; 

летние – 92 дня с 1 июня 2020 г.  по 31 августа 2020 г., для учащихся, завершивших обучение на 

II ступени общего среднего образования, – 82  дня с 11 июня 2020 г. по 31 августа 2020 г. 

включительно. 

Для учащихся I – II классов (ІІІ классов – для учащихся с ОПФР с пятилетним сроком обучения 

на I ступени общего среднего образования) в ІІІ четверти проводятся дополнительные зимние 

каникулы с 17 февраля 2020 г. по 23 февраля 2020 г. продолжительностью 7 дней. 

ЦІ ЛЁГКА СТАЦЬ ЖУРНАЛІСТАМ? 

Навіны, якія мы праглядаем з раніцы ў тэлефоне, газеты, што так 

добра чытаюцца за кубкам кавы, часопісы, напоўненыя цікавымі тэмамі – 

усё гэта ствараецца цяжкай працай журналістаў. “І ў чым жа 

заключаецца гэта цяжкая праца?”– запытаюцца скептыкі. Прадумаць 

структуру артыкула, яе стыль, тое, як лепш паднесці матэрыял чытачу, 

якая інфармацыя будзе яму цікавей і многае іншае... Нягледзячы на ўсе 

складанасці, я хачу займацца журналістыкай. Менавіта для таго, каб 

даведацца пра нюансы прафесіі і атрымаць парады ад дасведчаных людзей, 

я разам са сваёй настаўніцай Надзеяй Сяргееўнай Міхалёвай наведала 

практыкум для вучняў “Школьны медыягід”, які прайшоў 27 сакавіка ў 

Мінскім абласным інстытуце развіцця адукацыі. 

Першым “экскурсаводам” падчас 

практыкума стаў прафесійны тэле- і 

радыёжурналіст Алег Лепяшанкоў. Дзякуючы 

яму мы даведаліся, з чаго лепш за ўсё пачынаць 

артыкул, якіх рамак прытрымлівацца і чым 

заінтрыгаваць чытача. На маю думку, самым 

запамінальным момантам у выступленні Алега 

Лепяшанкова было заданне для нас, будучых 

журналістаў, напісаць невялікую нататку. 

Некалькі вучняў, уключаючы і мяне, зачыталі 

сваю працу і атрымалі крытыку на яе. 

Другі лектар –  рэдактар часопіса “Бярозка” 

Кацярына Захарэвіч. Яна распавяла аб адным з 

жанраў журналістыкі – інтэрв’ю. У працэсе 

лекцыі мы прыдумлялі пытанні для Стывена 

Кінга, параўноўвалі іх з пытаннямі для 

звычайных людзей, вучыліся цікавіцца чалавекам не толькі як прафесіяналам 

сваёй справы, але і як непаўторнай асобай з рознабаковымі інтарэсамі. Мы 

нават паспрабавалі ўзяць інтэрв’ю адзін у аднаго. А пасля разам з Кацярынай 

Захарэвіч разабралі свае памылкі і знайшлі ўдалыя моманты.  

Гэта сустрэча была даволі важная для мяне. Я лічу, што вучню неабходна 

быць граматным не толькі ў школе, на ўроках, але і пры стварэнні “інтэрнэт-

прадуктаў” (блогаў, сайтаў, акаўнтаў у сацыяльных сетках, youtubе-каналаў). 

“Школьны медыягід” адкрыў мне сакрэты стварэння “смачных” тэкстаў і 

даставіў масу незабыўных эмоцый для далейшай творчасці. 
Лапцёнак Вікторыя, 10 “А” клас 

“...Паэзія — гэта жывапіс, які чуюць…” 

Леанарда да Вінчы (1452-1519) 

 

“Паэзія – музыка слоў” 

Томас Фуллер (1654-1734) 

Сусветны дзень паэзіі штогод адзначаецца 21 сакавіка. Паэзія – гэта, напэўна, адно з 

самых геніяльных дасягненняў чалавецтва. Выліваць свае пачуцці ў вершаванай форме, 

захоўваць у рыфме сваё светаадчуванне, марыць пра будучыню і ўспамінаць мінулае, 

адначасова звяртаючыся да мільёнаў і застаючыся пры гэтым сам-насам з сабой, - на 

гэта здольна толькі паэзія, найвялікшае з мастацтваў, створаных чалавекам. 

Не ўсе становяцца вялікімі і вядомымі паэтамі, але многія хоць бы раз у жыцці 

спрабавалі складаць вершы.  

Чароўная сіла паэтычнага слова здольная аказаць велізарны ўплыў на любога чалавека. 

Давайце ўспомнім пра тое, што першымі вершамі, якія чуў у сваім жыцці кожны 

чалавек, былі словы калыханкі. Гэта сапраўды самая светлая і выдатная паэзія. 

Гісторыя Сусветнага дня паэзіі 
Упершыню з ініцыятывай установы 

свята выступіла амерыканская паэтка 

Тэса Уэб яшчэ ў сярэдзіне 30-х гг. ХХ 

ст. Яна прапанавала адзначаць 

Міжнародны дзень паэзіі 15 

кастрычніка, у гонар даты 

нараджэння знакамітага паэта і 

філосафа Вяргілія.  

Толькі 15 лістапада 1999 г. ЮНЕСКА 

прыняла рэзалюцыю аб заснаванні 

Міжнароднага дня. У першы раз свята 

адзначалі 21 сакавіка 2000 г., у 

Парыжы, менавіта там знаходзіцца 

штаб-кватэра ЮНЕСКА. 

21 сакавіка – Дзень вясновага 

раўнадзенства, як сімвал абнаўлення 

прыроды і творчага характару 

чалавечага духу. 

Галоўная мэта Міжнароднага дня 

паэзіі – падкрэсліць тое найвялікшае 

значэнне, якое адыгрывае літаратура ў 

культурным жыцці сучаснага 

грамадства, аб’яднаць паэтаў усяго 

свету і даць ім права і магчымасць 

заявіць пра сябе! 

Вершаваная форма аж да эпохі 

Адраджэння шанавалася ў Еўропе як 

адна з асноўных умоў прыгажосці і 

была практычна адзіным 

інструментам пераўтварэння слова ў 

мастацтва.  

Што і як выказвае паэзія? 
Слова “паэзія” паходзіць ад грэч. poieo-

тварыць, ствараць, будаваць. 

Ва ўсе часы людзі любілі і верылі паэтам. 

Бо паэзія ствараецца пачуццямі, эмоцыямі, 

уяўленнем паэта. Старажытныя грэкі пад 

паэзіяй мелі на ўвазе чалавечую гаворку ва ўсіх 

яе праявах. У цяперашні час паэзія ўяўляецца 

чымсьці выдатным і незвычайным.  

Паэзія дазваляе атрымліваць асалоду ад 

слова, нараджае моцныя, пранікнёныя 

пачуцці, якія валодаюць асаблівай энергіяй, 

падпарадкоўвае наша ўяўленне і захапляе  

сабою.  

Паэт зусім інакш глядзіць на наш свет, 

што тлумачыцца зразумелымі і натхнёнымі 

вобразамі.  

Паэзія – вечна маладая, трапяткая і 

выдатная любоў чалавецтва! На нашай 

планеце не знайсці народа, які б быў незнаёмы 

з ёй. 

Зразумела, паэты валодаюць рознай 

ступенню таленту, але часам нараджаюцца 

геніі, падобныя Пушкіну, Лермантаву, Коласу, 

Купалу, якія дораць чалавецтву несмяротныя 

творы, стагоддзямі бянтэжаць уяўленне 

людзей і якія прымушаюць думаць і адчуваць. 

Паэты застаюцца жывымі сведкамі часу. 

Калі ступіць у бездань выдатных слоў, то 

перад намі адкрыецца зусім новы свет! 

1. Апарат рэзка пачаў хутка разраджацца. 

Гэта можа быць таму, што ў тэлефоне было 

запушчана некантралюемае вамі прыкладанне. 

2. Тэлефон награваецца (не пры размове або выкарыстанні, а ў 

спакойным стане) — яшчэ адна прыкмета таго, што ў апараце працуе 

нейкая праграма. 

3. Тэлефон сам перазагружаецца, выключаецца, набірае нумары, запускае 

праграмы.  

4. Незнаёмыя нумары ў спісе выклікаў. 

5. Не атрымліваецца выключыць тэлефон: замест выключэння гаджэт 

пачынае адкрываць розныя прыкладанні, уключаць падсвятленне і гэтак 

далей. 

6. Раптам у знаёмых месцах пры другім тэлефоне пачалі з’яўляцца 

перашкоды або рэха падчас размовы.

 

 Калі вам прыйшло 

паведамленне са 

спасылкай, дзе вы не 

бачыце поўны URL, - не 

пераходзьце па спасылцы. 

 Калі вы зараджаеце 

тэлефон праз незнаёмы 

камп’ютар, пры 

падключэнні абярыце 

пункт “только питание”. 

 Не карыстайцеся 

рэжымам запамінання 

пароляў. 

 Адключыце 

аўтаматычнае падключэнне прылады да Wi-Fi-кропак. Выбірайце 

сеткі ўручную. 

 Яшчэ пра Wi-Fi кропкі: пазбягайце кропак доступу з падазронымі 

імёнамі накшталт FreeInternet, wifiFree. Перавагу лепш аддаць 

кропкам, абароненым паролямі, напрыклад, калі вы ў кафэ. 

 Не ажыццяўляйце пакупкі і пераводы грошай у грамадскай Wi-Fi-

сетцы. 

 Калі ў вас Android, усталюйце надзейны антывірус. 

 І вядома ж, запарольце свой тэлефон. 
Па матэрыялах https://www.adme.ru 

*** 

Сонейка вясновае 

Раніцай вітае нас, 

Прамянямі чыстымі 

Грэе мяне кожны час! 

Новы дзень з яго пачнецца, 

Сонца раненька прачнецца! 

Вечарам жа спаць пара. 

Будзе спаць уся дзетвара! 

 

Навадворская Маргарыта, 

5 “Б” клас 

*** 

Наступіла восень залатая, 

Лісце з дрэва ападае. 

Усцілаецца дыван прыгожы 

Ды на шэранькай зямлі. 

Сонца ўжо зусім не грэе, 

Дзень становіцца 

кароткім. 

Птушкі песні не спяваюць. 

Сумна вельмі на душы… 

 

Цішкевіч Павел,  

5 “Б” клас 

Вечар 

Вечар, цішыня, вясна... 

У небе яркая луна... 

Ліхтар за акном мігціць… 

Вецер у дрэвах шапаціць… 

 

Булойчык Ангеліна,  

5 “Б” клас 

 

 

СПРОБА ПЯРА 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 Калі Вы хочаце прыняць удзел у выпусках 
школьнай газеты.  

 Калі Вы пішаце вершы і хацелі б, каб пра гэта 
даведаліся ўсе.  

 Калі ў Вас ёсць цікавыя ідэі, то мы чакаем Вас! 
 
Рэдакцыя газеты “Школьная планета” кожны 

месяц рыхтуе выпуск чарговага нумару.  
Жадаючых прыняць актыўны ўдзел у стварэнні 

газеты мы чакаем у 22 аўдыторыі. 
 

Пакінем след у гісторыі школы разам! 
 

Падтрымайце нас! 

25 студзеня, Мінск /Кар. 
БЕЛТА/. II Еўрапейскія гульні ў 
Мінску прызнаны самым значным 
кантынентальным спартыўным 
праектам 2019 года па выніках 
апытання папулярнага рэсурсу 
Inside the Games, паведамілі 
карэспандэнту БЕЛТА ў прэс-
службе дырэкцыі гульняў. 

Арганізатары галасавання 
прапанавалі чытачам сайта на выбар чатыры варыянты: II Еўрапейскія 
гульні ў Мінску, Афрыканскія гульні ў Рабаце (Марока), 
Панамерыканскія гульні ў Ліме (Перу) і Ціхаакіянскія гульні ў Самоа. 
Балельшчыкі аддалі 93,45 працэнта галасоў за спартыўны форум у 
Беларусі. 

Inside the Games - інтэрнэт-выданне, якое спецыялізуецца на 
асвятленні спартыўных падзей і алімпійскага руху. 

II Еўрапейскія гульні пройдуць у Мінску з 21 па 30 чэрвеня 2019 
года на 12 спартыўных аб'ектах. Больш за 4000 атлетаў з 50 краін 
разыграюць каля 200 камплектаў узнагарод у 15 відах спорту. 
Спаборніцтвы ў 10 відах спорту стануць кваліфікацыйнымі да XXXII 
Алімпійскіх гульняў 2020 года ў Токіа (Японія). 

Па матэрыялах https://www.belarus.by 

 

 

ДУА “Сярэдняя школа № 2 

горада Беразіно” 

223311 

вул. Мультана, 19 

Электронная пошта 

berezinosch2.edu@tut.by 

Сайт школы 

berezino2.school.by  

Газета “Школьная планета” 

выходзіць адзін раз у месяц. 

Творчы калектыў клуба “Юны 

журналіст”: Кацярына 

Бубенька, Паліна Кузіна, 

Паліна Маркевіч, Вікторыя 

Лапцёнак, Анастасія Бурая, 

Марына Лапцёнак, Аліна 

Жукоўская, Яна Сюмак 

mailto:berezinosch2.edu@tut.by

